
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса пöжарысь видзчысян службалöн мутас юкöдувъясса  уджалысьяслы уджысь мынтысян условиеяс йылысь
Коми Республикаса пöжарысь видзчысян службалöн мутас юкöдувъясса уджалысьяслы (водзö – мутас юкöдувъяс) уджысь мынтысьöм ладмöдöм могысь Коми Республикаса Правительство шуис:
1. Индыны, мый мутас юкöдувъясса уджалысьяслы уджсьыс мынтыссьö Коми Республикаса государственнöй учреждениеясса уджалысьяслы уджысь мынтысьöм кузя Единöй тариф сетка серти (водзö – ЕТС), мый вынсьöдöма Коми Республикаса Правительстволöн шуöмöн  "Коми Республикалöн государственнöй учреждениеясса уджалысьяслы уджысь мынтысьöм йылысь" Коми Республикаса Оланпас серти.

2. Мутас юкöдувъясса уджалысьяслы уджысь мынтысян разряд индыссьö законодательство серти аттестациялöн кывкöртöдъяс кузя.

3. Индыны, мый мутас юкöдувъясса уджалысьяслöн тариф ставкаясыс (окладъясыс) содöны тариф ставкаысь (окладысь) 50 прöчент вылö, кыдзи урчитöма ЕТС подув вылын.

4. Мутас юкöдувъясса уджалысьяслы индыны татшöм быд тöлысся да мукöд содтöд сьöм мынтöм:
1) уна во уджалöмысь быд тöлысся сьöм содтöд, мый индыссьö уджалан стаж серти:

	1 восянь 2 воöдз
	-5 прöчент;

	2-сянь 3 воöдз
	-10 прöчент;

	3-сянь 4 воöдз
	-15 прöчент;

	4-сянь 5 воöдз
	-20 прöчент;

	5-сянь 10 воöдз
	-25 прöчент;

	10-сянь 15 воöдз
	30 прöчент;

	15 воысь унджык
	-40 прöчент;


2) уджын торъя условиеясысь (вылыс тшупöда оперативно-техническöй дасьлун кутöмысь) быд тöлысся сьöм содтöд ЕТС-са тариф ставкалöн (окладлöн) 50 прöчентöдз – мутас юкöдувъясса уджалысьяслы, кодъяс участвуйтöны пöжарысь öлöдана уджын да пöжаръяс кусöдöмын, а сідзжö кодъяс веськыда вöчöны тайö уджъяссö;  

3) мутас юкöдувъясса уджалысьяслы вывті сьöкыд да вывті öпаснöй условиеясын пöжаръяс кусöдöм да аварийно-спасательнöй уджъяс нуöдöм кузя уджъяс збыль кад чöж нуöдöмысь сьöм содтöдъяс:
сэтшöм условиеясын, кор морт вöдитчö асьсö видзан изолируйтан средствоясöн, – быд уджалан часысь ЕТС-лöн нёль пöвста тариф ставка (оклад) арталöмысь;
сэтшöм условиеясын, кор морт оз вöдитчы асьсö видзан изолируйтан средствоясöн, – быд уджалан часысь ЕТС-лöн кык пöвста тариф ставка (оклад) арталöмысь; 

4) уджын сьöкыдлунысь, личлэдзлытöмлунысь, уджын ыджыд вермöмъясысь быд тöлысся сьöм содтöд;
5) водительлöн тариф ставка (оклад) дорö классносьтысь водительяслы быд тöлысся сьöм содтöд:
1 классысь – 25 прöчент;

2 классысь – 10 прöчент;

6) тариф ставка (оклад) дорö квалификация классысь кусöдчысьяслы быд тöлысся сьöм содтöд:

"3 класса кусöдчысь" – 10 прöчент;

"2 класса кусöдчысь" – 15 прöчент;

"1 класса кусöдчысь" – 25 прöчент;
7) государственнöй гусяторйöн лоысь юöръяса уджысь быд тöлысся прöчентнöй сьöм содтöд законодательствоöн индöм мында да пöрадок серти;
8) удж кузя премияяс;

9) материальнöй отсöг сетöм;

10) вося уджлöн кывкöртöдъяс кузя öтчыдысь сетан сьöмöн ошкöм – ЕТС-лöн тариф ставкаысь (окладысь), мый индöма календарнöй волöн 31 декабр вылö, мыйысь мынтыссьö сьöмöн ошкöмыс. Во чöжöн уволитöмаяслы сьöмöн ошкöмыс сетсьö уволитöм лун вылö индöм тариф ставка (оклад) серти. 
Индöм мынтöмъясыс артавсьöны ЕТС-лöн тариф ставка (оклад) дорö, кыдзи индöма тайö шуöмлöн 3 пунктын.

5. Вынсьöдны:

Коми Республикаса пöжарысь видзчысян службалöн мутас юкöдувъясса уджалысьяслы уна во уджалöмысь быд тöлысся сьöм содтöдъяс индан да мынтан пöрадок – 1 №-а содтöд серти;

пöжаръяс кусöдöм кузя уджъяс да аварийно-спасательнöй уджъяс нуöдігöн вывті сьöкыд да вывті öпаснöй условиеяс лыддьöг – 2 №-а содтöд серти;
асьтö видзан изолируйтан средствояс лыддьöг, мыйöн вöдитчöны вывті сьöкыд да вывті öпаснöй условиеяс дырйи пöжаръяс кусöдöм кузя уджъяс да аварийно-спасательнöй уджъяс нуöдігöн, – 3 №-а содтöд серти;

Коми Республикаса пöжарысь видзчысян службалöн уджсикас лыддьöг мутас юкöдувъясса вылын квалификацияа уджалысьяслöн, кодъяс уджалöны вывті тöдчана да кывкутана уджъяс вылын, кодъяслы индыссьöны тöлысся тариф ставкаяс (окладъяс) ЕТС-лöн тариф ставкаса (окладса) 9 да 10 разряд серти,– 4 №-а содтöд серти;

вывті колана да вывті кывкутана удж лыддьöг, кутшöмъясöс збыльмöдігöн Коми Республикаса пöжарысь видзчысян службалöн мутас юкöдувъясса зэа киа-пода уджалысьяслы индыссьöны тöлысся тариф ставкаяс (окладъяс) ЕТС-лöн 11 да 12 разряд серти, – 5 №-а содтöд серти. 

6. Индыны, мый öчереднöй финансöвöй во вылö Коми Республикаса пöжарысь видзчысян мутас юкöдувъясса уджалысьяслы уджысь мынтысян фондыс артавсьö ЕТС-лöн тариф ставкаысь (окладысь), мый индöма тайö шуöмыслöн 3 пункт серти.

Уджысь мынтысян фонд арталігöн рöштшöтö босьтсьöны ЕТС-лöн тариф ставкаяс (окладъяс), кутшöмъяс индыссьöны торъя уджалысьяслы.

Вакантнöй чинъяс (уджсикасъяс) серти, кутшöмъяс тарифицируйтсьöны уджысь мынтысян некымын разряд серти, рöштшöтыс вöчсьö ЕТС-лöн медыджыд тариф разряд кузя, мый индöма тайö чинъяслы (уджсикасъяслы) тарифно-квалификационнöй характеристикаöн.

Тариф ставкаяс (окладъяс) мынтöм вылö унджык сьöмыс индыссьö  (во вылö арталöмöн):

уна во уджалöмысь быд тöлысся сьöм содтöд – 4,5 тариф ставка (оклад) мында;

мутас юкöдувъясса уджалысьяслы, кодъяс участвуйтöны пöжарысь öлöдöмын да сійöс кусöдöмын, а сідзжö тайö уджъяс збыльмöдöмсö веськыда могмöдöны, уджын торъя условиеясысь (вылыс тшупöда оперативно-техническöй дасьлун кутöмысь) быд тöлысся сьöм содтöд – 4 тариф ставка (оклад) мында;

классносьтысь водительяслы, квалификация классысь кусöдчысьяслы быд тöлысся сьöм содтöд, вывті сьöкыд да вывті öпаснöй условиеясын пöжар кусöдöм кузя уджъяссö вöчан збыль кадысь доплатаяс (сьöкыдлун серти 3-öд да вылынджык категорияа пöжаръяс) – 2 тариф ставка (оклад) мында;
государственнöй гусятор кутысь юöръясöн уджалöмысь быд тöлысся прöчентнöй сьöм содтöд – 0,5 тариф ставка (оклад) мында;
сьöкыдлунысь, личлэдзлытöмлунысь, уджын ыджыд вермöмъясысь тариф ставка (оклад) дорö быд тöлысся сьöм содтöдъяс, уджын кужанлун серти премияяс, материальнöя ышöдан фондысь материальнöй отсöг, – 6 тариф ставкаысь (окладысь) уджын торъя условиеясысь (вылыс тшупöда оперативно-техническöй дасьлун кутöмысь) сьöм содтöд, уна во уджалöмысь сьöм содтöд, государственнöй гусятор кутысь юöръясöн уджалöмысь прöчентнöй сьöм содтöд, классносьтысь водительяслы, квалификация классысь кусöдчысьяслы сьöм содтöд, вывті сьöкыд да вывті öпаснöй условиеясын пöжар кусöдöм кузя уджъяс да аварийно-спасательнöй уджъяс вöчигöн збыль видзöм кадысь доплатаяс арталöмöн;
вося уджын кывкöртöдъяс кузя öтчыдысь сетан сьöмöн ошкöм – 2 тариф ставкаысь (окладысь).
7. Коми Республикаса пöжарысь видзчысян мутас юкöдувъясса уджалысьяслы уджысь мынтысян фондыс артавсьö Ылі Войвыв районъясын да накöд öткодялöм местаясын уджалöмысь районнöй коэффициентсö да прöчентнöй сьöм содтöдсö артыштöмöн.

8. Коми Республикаса войтырöс доръян да виччысьтöм лоöмторъясысь видзан комитетöн веськöдлысьлы сетны право уджысь мынтысян фондысь, мый вынсьöдöма тайö шуöмыслöн 6 пункт серти, ас вöляысь индыны вося уджын кывкöртöдъяс кузя уджын торъя условиеясысь (вылыс тшупöда оперативно-техническöй дасьлун кутöмысь) быд тöлысся сьöм содтöд, сьöкыдлунысь, личлэдзлытöмлунысь, уджын ыджыд вермöмъясысь  быд тöлысся сьöм содтöд, уджын кужанлун серти премияяс, материальнöй отсöг да öтчыдысь сьöмöн ошкöм сетан пöрадоксö да мынтан условиеяссö.
9. Коми Республикаса пöжарысь видзчысян мутас юкöдувлöн  отрядса начальниклы уджысь мынтыссьö ЕТС тариф ставкалöн (окладлöн) 14 разряд серти, юкöнса начальниклы – ЕТС тариф ставкалöн (окладлöн) 13 разряд серти, юралысь бухгалтерлы –  ЕТС тариф ставкалöн (окладлöн) 13 разряд серти.
Коми Республикаса Юралысь                                                     В.Торлопов

Сыктывкар

2007 вося июль 31 лун

173 №

ВЫНСЬÖДÖМА

Коми Республикаса Правительстволöн

2007 во июль 31 лунся 173 №-а шуöмöн

(1 №-а содтöд)

Коми Республикаса пöжарысь видзчысян службалöн 

мутас юкöдувъясса уджалысьяслы уна во уджалöмысь 

быд тöлысся сьöм содтöдъяс индан да мынтан 

ПÖРАДОК

I. Панас

1. Коми Республикаса пöжарысь видзчысян службалöн мутас юкöдувъясса уджалысьяслы уна во уджалöмысь быд тöлысся сьöм содтöдыс мынтыссьö Коми Республикаса Правительствоöн индöм мында уджалан стаж серти.

2. Уна во уджалöмысь сьöм содтöд вылö право сетысь уджалан стаж артавсьö календарнöя во бöрся во.

3. Тайö Пöрадокыс оз инмы недыр кадся уджалысьяслы да сезонса уджалысьяслы, а сідзжö öтпырйö кык удж вылын уджалысьяслы.

II. Уна во уджалöмысь сьöм содтöд босьтöм вылö 

право сетысь уджалан стаж арталöм
4. Уна во уджалöмысь сьöм содтöд босьтöм вылö право сетысь уджалан стажö пырöны уджалан (службаса) кадколастъяс:

а) Россия Федерацияса войтырöс доръян, виччысьтöмторйысь видзан да неминучаысь колясъяс бырöдан министерстволöн воинскöй юкöнъясын, учреждениеясын, организацияясын, Россия Федерацияса войтырöс доръян, виччысьтöмторйысь видзан да неминучаысь колясъяс бырöдан министерстволöн Пöжарысь видзчысян государственнöй службаын (Россия Федерацияса пытшкöсса делöяс министерстволöн), войтырöс доръян, виччысьтöмторйысь видзан да неминучаысь колясъяс бырöдан регионса шöринъясын, войтырöс доръян соединениясын да воинскöй юкöнъясын (сы лыдын Россия Федерацияса войтырöс доръян, виччысьтöмторйысь видзан да неминучаысь колясъяс бырöдан государственнöй комитет да Россия Федерацияса войтырöс доръян, виччысьтöмторйысь видзан да неминучаысь колясъяс бырöдан министерство котырттöдз), Россияса ВЛМ шöр аппаратын;
СССР-са Министръяс Сöвет бердын виччысьтöмторъясысь видзан комиссияын;

Россияса мездысьысьяслöн корпусын;

пöжарнöй охранаын, поисково-спасательнöй, аварийно-спасательнöй службаясын да юкöдувъясын, ведомство вылö видзöдтöг (сы лыдын туристскöй, альпинистскöй да мукöд мездысян службаын, пунктын, шöринын да юкöдулын, а сідзжö мукöд министерстволöн да ведомстволöн учреждениеясса, предприятиеясса да организацияясса войтырöс доръян, пытшкöсса делöяс кузя юкöдувъясын (чинъясын));
Россия Федерацияса оборона министерстволöн, Россия Федерацияса, ССР Союзса пытшкöсса делöяс министерстволöн предприятиеясын да организацияясын, Россия Федерацияса субъектъяслöн пытшкöсса делöяс органъясын;

Россия Федерацияса бöръян чинъясын, Россия Федерацияса субъектъяслöн бöръян чинъясын, муниципальнöй бöръян чинъясын, Россия Федерациялöн государственнöй службаса да Россия Федерациялöн государственнöй гражданскöй службаса мукöд государственнöй чинын, Россия Федерацияса субъектъяслöн государственнöй службаса да Россия Федерацияса субъектъяслöн государственнöй гражданскöй службаса мукöд государственнöй чинын, муниципальнöй службаса муниципальнöй чинын;

б) Россия Федерацияса, ССР Союзса Вооружённöй Вынъясын да мукöд войскаын военнöй служба.

Россия Федерацияса Вооружённöй Вынъясын военнöй служба – военнöй службаса öти лун кыдзи кык уджалан лун лыддьöмöн;

в) Россия Федерацияса Вооружённöй Вынъясын да мукöд войскаын да воинскöй формированиеын контракт кузя военнöй служба;

г) кагаöс быдтöм кузя налы куим арöс тыртöдз отпускса кадколаст сэтшöм йöз дорö, кодъяс кутöны удж кузя йитöдъяс тайö пунктса "а", "б" подпунктъясын индöм органъяскöд.

5. Коми Республикаса пöжарысь видзчысян службалöн мутас юкöдувъясса уджалысьяслы стажö пыртан уджалан кадколастъяс тайö Пöрадок серти содтыссьöны.

6. Уджалан стажö, мый сетö право уна во уджалöмысь сьöм содтöд босьтöм вылö, оз пыр тайö Пöрадокса 4 пунктын индöм чинын уджалан кадколастыс сэк, кор тайö чинсьыс уволитöма Россия Федерацияса удж кодекс серти мыж вöчöмысь.
III. Уна во уджалöмысь сьöм содтöд индан да мынтан пöрадок

7.Уна во уджалöмысь сьöм содтöд мынтыссьö чин (уджсикас) серти чина оклад (тариф ставка) дорö быд тöлысь.
8. Уна во уджалöмысь сьöм содтöд пырö удждонö, мый вылö артавсьö Ылі Войвыв районъясын да накöд öткодялöм местаясын уджалöмысь районнöй коэффициент да прöчентнöй сьöм содтöд.

9. Уна во уджалöмысь сьöм содтöд мынтыссьö тайö сьöм содтöдсö индöм вылö право сетан лунсянь, сы лыдын чин серти удж нуöдігöн, уджысь орöдчылöмöн велöдан учреждениеясын велöдчан кадколастö, тöдöмлунъяс кыпöдан да уджсикас серти выльысь велöдан кадколастö татшöм правосö сетігöн да мукöддырйи, кор уджалысьлы вештыссьö шöр удждон.

10. Уна во уджалöмысь сьöм содтöдыс индыссьö Коми Республикаса пöжарысь видзчысян мутас юкöдувса юрнуöдысьлöн тшöктöд подув вылын уджалан стаж индöм кузя комиссиялöн представление серти.

IV. Уна во уджалöмысь сьöм содтöд босьтöм вылö 

право сетысь уджалан стаж индан пöрадок
11. Уна во уджалöмысь сьöм содтöд мынтöм вылö уджалан стажыс урчитсьö уджалан стаж индöм кузя комиссияöн, кодöс котыртöны Коми Республикаса пöжарысь видзчысян мутасса юкöдувъясын.

12. Комиссияö пырысьясöс вынсьöдö Коми Республикаса пöжарысь видзчысян мутас юкöдувса юрнуöдысь.

13. Уджалан стаж индöм вылö медшöр документнас, мый сетö уна во уджалöмысь сьöм содтöд босьтöм вылö право, лоö уджалан книга. Кор уджалан книгаыс абу, а сідзжö сэк, кор уджалан книгаас абуöсь колана гижöдъяс да (либö) уджалан кадколаст йылысь пасйöма лöсявтöм либö абу стöч юöръяс, уджалан стаж эскöдöм вылö примитсьöны лöсялана уджалан кадколастсö эскöдысь справкаяс да мукöд эскöданторъяс.

14. Комиссияса решение оформитсьö сёрнигижöдöн, мый мöдöдсьö кадрöвöй службаö да юöртсьö уджалысьлы, кодлы уджалан стажсö индöны. Коми Республикаса пöжарысь видзчысян службалöн кадрöвöй службаыс нуöдö уна во уджалöмысь сьöм содтöд индöм вылö кадколастъяс воöмлысь торъя учёт.
ВЫНСЬÖДÖМА

Коми Республикаса Правительстволöн

2007 во июль 31 лунся 173 №-а шуöмöн

(2 №-а содтöд)

Пöжаръяс кусöдöм кузя уджъяс да аварийно-спасательнöй уджъяс нуöдігöн вывті сьöкыд да вывті öпаснöй условиеяс 

ЛЫДДЬÖГ

Жугалöм зданиеяс да стрöйбаяс зонаын удж, кöні вермасны киссьыны тайö зданиеяслöн конструкцияясыс (плитаясыс, блокъясыс, изъясыс дв с.в.).

Жугалöм зданиеяс да стрöйбаяс зонаын удж, кöні вермасны лоны му вöригöн мöдпöвста сыркмунöмъяс, биарулöн да öзъян сорасъяслöн (паръяслöн) взрывъяс.
Олан зонаын удж, кöні лоины вöрса, степнöй пöжаръяс, 3-öд да сьöкыдджык категорияö пырысь пöжаръяс.

Сьöкыд поводдя дырйи удж:

20°С улынджык да 30°С вылынджык эффектнöй температура дырйи (васöдлунсö да тöвлысь öдсö тöд вылын кутöмöн);

восьса сынöд вылын, кор сынöдлöн ветлан öдыс секунднас 20 метр;
ёна (ыджыд öдöн) лымъялігöн-зэригöн.

Удж, кор вермас исковтны лым чукöр да изсора няйт, вермасны жугавны помöдъяс да ва кутöдъяс.
3000 м-ысь вылынджык гöраясын либö гöраа сьöкыд местаяс прöйдитöм могысь альпинистскöй снаряжениеöн  лавиноопаснöй зонаын удж.
Пыді рудöгын спелеоснаряжениеöн удж.

Виччысьтöм лоöмторъясінын пöгибнитöм йöзöс да пемöсъясöс эвакуируйтöм кузя удж.

Зэв чорыд ядöвитöй да взрывчатöй веществоясöн (агрессивнöй сорасъясöн да биаруясöн), тшына, биаруа да буса жыръясын, юкмöсъясын да пöдсаинъясын удж.
Позянаысь унджык ионизируйтан излучениеяса условиеясын удж.

Боевöй тыш нуöдан зонаын удж.

Эпидемияяс (эпизоотияяс), радиоактивнöй, химическöй да бактериологическöй пöрöсаин зонаясын удж.

Водолазнöй уджъяс нуöдöм.

Воздушнöй дыхательнöй аппаратъясöн тшынасьöм зонаын удж.

Вертолётлöн подвеска вылын удж нуöдöм.
   ВЫНСЬÖДÖМА

Коми Республикаса Правительстволöн

2007 во июль 31 лунся 173 №-а шуöмöн

(3 №-а содтöд)

Вывті сьöкыд да вывті öпаснöй условиеяс дырйи 
пöжаръяс кусöдöм кузя уджъяс 
да аварийно-спасательнöй уджъяс нуöдігöн 
асьтö видзан изолируйтысь средствояс 

ЛЫДДЬÖГ

1. Лолалöм вылö пöдса респиратор (КИП Р-30, Р-32 да дырджык лолалöм вылö мукöд респиратор). 

2. Воздушнöй лолалан аппарат (АСВ-2, Спироматик 90 ТМ, ДРЕГЕР, АУЭР да сэтшöм жö сяма мукöд система).
3. Водолазнöй системаяс (УСВ-50 М, Диватор МК11, Подводник-2-4 АВМ-1,5,8 да татшöм сяма мукöд система).
4. Гидрокостюмъяс, гидрокомбинезонъяс (УГК-1-2-3-4, Викинг, Арктик да татшöм сяма мукöд система).
5. Шоныд кутан костюмъяс (ИК-ТГЗ, Треллеборг-Акварекс-Каверс, АУЭР да сэтшöм жö мукöд костюм).
6. Изолируйтан химическöй костюмъяс (Л-1, КИО-2М, ИК-АЖ, Треллеборг, ВТН,АУЭР, КС-АЗОТ да сэтшöм жö мукöд костюм).
   ВЫНСЬÖДÖМА

Коми Республикаса Правительстволöн

2007 во июль 31 лунся 173 №-а шуöмöн

(4 №-а содтöд)

Коми Республикаса пöжарысь видзчысян службалöн мутас юкöдувъясса вылын квалификацияа уджалысьяслöн, кодъяс уджалöны вывті тöдчана да кывкутана уджъяс вылын, кодъяслы индыссьöны тöлысся тариф ставкаяс (окладъяс) ЕТС-лöн тариф ставкаса (окладса) 

9 да 10 разряд серти, уджсикас 

ЛЫДДЬÖГ

Аккумуляторщик

Автомашиналöн водитель (пöжарнöй автомашиналöн водитель)

Слесар-ремонтник

Автомашинаяс дзоньталысь слесар

Кусöдчысь

Электрогазосварщик

Ручнöй сварка кузя электросварщик

Электроустановкаяс дзоньталöм да могмöдöм кузя электромонтёр

Электрооборудование дзоньталöм да могмöдöм кузя электромонтёр

   ВЫНСЬÖДÖМА

Коми Республикаса Правительстволöн

2007 во июль 31 лунся 173 №-а шуöмöн

(5 №-а содтöд)

Вывті колана да вывті кывкутана уджъяс, кутшöмъясöс збыльмöдігöн Коми Республикаса пöжарысь видзчысян службалöн мутас юкöдувъясса вылын квалификацияа уджалысьяслы индыссьöны тöлысся тариф ставкаяс (окладъяс) ЕТС-лöн 11 да 12 разряд серти, 

ЛЫДДЬÖГ

	Уджсикас
	ЕТС разряд
	Уджъяс

	Автомашиналöн водитель
	11
	Веськöдлö пöжарнöй автомашинаöн, кытчö оборудуйтöма 50 метрöдз кыскысян автолестница 

	Кусöдчысь
	11
	Кусöдö пöжаръяссö торъя агрегатъясöн, механизмъясöн да изолируйтан аппаратъясöн вöдитчöмöн; пöжар дырйи боевöй расчёт кузя став номер кузя уджсö збыльмöдö пожарно-техническöй  вооружениеöн да механизация средствоясöн вöдитчöмöн; нуöдö поисково-спасательнöй да аварийнöй уджъяс 3 класса спасательлысь     

	Автомашиналöн

водитель
	12
	Веськöдлö пöжарнöй автомашинаöн, мый оборудуйтöма коленчатöй подъёмникöн либö 50 метрысь кузьджык кыскысян автолестницаöн 

	Кусöдчысь
	12
	Кусöдö пöжаръяссö торъя агрегатъясöн, механизмъясöн да изолируйтан аппаратъясöн вöдитчöмöн; пöжар дырйи боевöй расчёт кузя став номер кузя уджсö збыльмöдö пöжаръяс кусöдöмын бöръя вермöмъясöн да накöд вермасьöмын ыджыд опытöн вöдитчöмöн, пожарно-техническöй  вооружениеöн да механизация средствоясöн вöдитчöмöн; збыльмöдö могсö кыдзи боевöй расчётса командир; аварийно-спасательнöй да аварийно-восстановительнöй уджъяссö нуöдö кыдзи 2 класса спасатель     


